
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 ՈՐՈՇՈՒՄ
____ _______________ 2018 թիվ ____-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 8-Ի ԹԻՎ 711-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 

Հիմք ընդունելով Հայաստանի Հանրապետության հարկային օրենսգրքի 111-րդ հոդվածի 2-րդ մասը և 117-րդ հոդվածը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի հունիսի 8-ի «Առանց փաստաթղթերով հիմնավորման համախառն եկամտից նվազեցվող օրապահիկի, ինչպես նաև դաշտային պայմաններում և տեղափոխման (տեղաշարժման) աշխատանքների կատարման դեպքում տրվող հատուցման գումարների չափերը սահմանելու մասին» թիվ 711-Ն որոշման (այսուհետ՝ Որոշում)՝
1) նախաբանում մասը բառից հետո լրացնել և 117-րդ հոդվածը բառերը,
2) 1-ին կետի 1-ին ենթակետը շարադրել հետևյալ խմբագրությամբ. 
	1) Արցախի Հանրապետության տարածքում գործուղման օրապահիկի ծախսերը` գործուղվողի գործուղման մեջ գտնվելու յուրաքանչյուր օրացուցային օրվա համար 12 հազար դրամը չգերազանցող գումարի չափով.,
3) 1-ին կետի 2-րդ ենթակետը շարադրել հետևյալ խմբագրությամբ.
	2) Հայաստանի Հանրապետության տարածքից դուրս (բացառությամբ Արցախի Հանրապետության) գործուղման օրապահիկի ծախսերը` Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման N 2 հավելվածով սահմանված օրապահիկի ծախսի գումարը չգերազանցող գումարի չափով.,
4) 1-ին կետից հետո լրացնել 1.1-ին կետ՝ հետևյալ բովանդակությամբ.
	1.1 Եթե աշխատողը մեկ օրվա ընթացքում գտնվում է մեկից ավելի երկրում (քաղաքում), ապա նվազեցումը կատարվում է այն երկրի (քաղաքի) օրապահիկի չափով, որն ավելի բարձր է::
2. [bookmark: _GoBack] Սույն որոշումն ուժի մեջ է մտնում պաշտոնական հրապարակմանը հաջորդող օրվանից: Սույն որոշման գործողությունը տարածվում է 2018 թվականի հուլիսի 1-ից հետո ծագած հարաբերությունների վրա, բացառությամբ 1-ին կետի 4-րդ ենթակետի, որի գործողությունը տարածվում է 2018 թվականի հունվարի 1-ից հետո ծագած հարաբերությունների վրա:












Հիմնավորում
«ՀՀ կառավարության 2017 թվականի հունիսի 8-ի N 711-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ


1. Իրավական ակտի անհրաժեշտությունը (նպատակը). Նախագծի նպատակն է ուժը կորցրած ճանաչել Հայաստանի Հանրապետության կառավարության 2017 թվականի հունիսի 8-ի թիվ 711-Ն որոշմամբ սահմանված՝ համախառն եկամտից նվազեցվող օրապահիկի չափերին վերաբերող դրույթները: 
1. Կարգավորման հարաբերությունների ներկա վիճակը և առկա խնդիրները. 2018 թվականի հունիսի 21-ին ընդունված և հուլիսի 1-ից ուժի մեջ մտած «Հայաստանի Հանրապետության հարկային օրենսգրքում փոփոխություններ և լրացումներ կատարելու և 2017 թվականի դեկտեմբերի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ-266-Ն ՀՀ օրենքում փոփոխություններ և լրացումներ կատարելու մասին» ՀՕ-338-Ն օրենքի 28-րդ հոդվածի 2-րդ մասով սահմանվել է, որ համախառն եկամտից օրապահիկը նվազեցվում է ՀՀ հարկային օրենսգրքի 117-րդ հոդվածով սահմանված չափով: 
Խնդիրը կայանում է նրանում, որ, վերոգրյալով պայմանավորված, անհրաժեշտություն է առաջանում համապատասխան փոփոխություններ կատարել նաև Հայաստանի Հանրապետության կառավարության 2017 թվականի հունիսի 8-ի N 711-Ն որոշման մեջ և համախառն եկամտից նվազեցվող օրապահիկի չափերին վերաբերող դրույթներն ուժը կորցրած ճանաչել: 
1. Առկա խնդիրների առաջարկվող լուծումները. Նախագծով առաջարկվում է Հայաստանի Հանրապետության կառավարության 2017 թվականի հունիսի 8-ի թիվ 711-Ն որոշումից հանել համախառն եկամտից նվացեցվող օրապահիկի չափերին վերաբերող դրույթները: 
1. Կարգավորման առարկան. Նախագծի կարգավորման առարկան համախառն եկամտից օրապահիկի նվազեցման կարգավորումն է: 
1. Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ ֆինանսների նախարարության կողմից: 
1. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է Հայաստանի Հանրապետության կառավարության 2017 թվականի հունիսի 8-ի թիվ 711-Ն որոշումից հանել համախառն եկամտից նվազեցվող օրապահիկի չափերին վերաբերող դրույթները:


Տեղեկանք
«ՀՀ կառավարության 2017 թվականի հունիսի 8-ի թիվ 711-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ


«ՀՀ կառավարության 2017 թվականի հունիսի 8-ի թիվ 711-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանա:




Եզրակացություն
«ՀՀ կառավարության 2017 թվականի հունիսի 8-ի թիվ 711-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին



«ՀՀ կառավարության 2017 թվականի հունիսի 8-ի թի 711-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի ակնկալվում:


ԱՄՓՈՓԱԹԵՐԹ
«ՀՀ կառավարության 2017 թվականի հունիսի 8-ի թիվ 711-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ պետական եկամուտների կոմիտե 28.09.2018թ.
թիվ 01/3-3/56981-18
	«Հայաստանի Հանրապետության հարկային օրենսգրքում փոփոխություններ և լրացումներ կատարելու և 2017 թվականի դեկտեմբերի 21-ի «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» 
ՀՕ-266-Ն օրենքում փոփոխություններ և լրացումներ կատարելու մասին» 2018 թվականի հունիսի 21-ի ՀՕ-338-Ն ՀՀ օրենքի 28-րդ հոդվածով կատարված փոփոխության արդյունքում շահութահարկ վճարողի հարկման բազան որոշելիս թույլատրվում է առանց փաստաթղթերով հիմնավորման համախառն եկամտից նվազեցնել օրենսգրքի 117-րդ հոդվածով սահմանված չափը չգերազանցող օրապահիկի գումարները:
ՀՀ կառավարության 2017 թվականի հունիսի 8-ի N711-Ն որոշման 1-ին կետի 1-ին և 2-րդ ենթակետերի համաձայն` հարկման բազան որոշելու նպատակով` առանց փաստաթղթերով հիմնավորման հարկ վճարողի համախառն եկամտից նվազեցվում են`
1) Հայաստանի Հանրապետության և Արցախի Հանրապետության տարածքում գործուղման օրապահիկի ծախսերը` գործուղվողի գործուղման մեջ գտնվելու յուրաքանչյուր օրացուցային օրվա համար 12 հազ. դրամը չգերազանցող գումարի չափով, ընդ որում` շինարարություն իրականացնող հարկ վճարողների համար Հայաստանի Հանրապետության տարածքում օրապահիկի ծախսերի ամսական գումարը չի կարող գերազանցել տվյալ շինարարությունում ընդգրկված յուրաքանչյուր վարձու աշխատողի հաշվով հաշվարկված տվյալ ամսվա աշխատանքի վարձատրությանն ուղղված միջոցների և դրանց հավասարեցված եկամուտների գումարը.
2) Հայաստանի Հանրապետության տարածքից դուրս (բացառությամբ Արցախի Հանրապետության) գործուղման օրապահիկի ծախսերը` գործուղվողի գործուղման մեջ գտնվելու յուրաքանչյուր օրացուցային օրվա համար 30 հազ. դրամը, իսկ Հայաստանի Հանրապետության կառավարության 2005 թվականի դեկտեմբերի 29-ի N 2335-Ն որոշման N 2 հավելվածով օրապահիկի ծախսի չափ սահմանված լինելու դեպքում՝ այդ գումարը չգերազանցող գումարի չափով:
Նախագծով նախատեսվում է ուժը կորցրած ճանաչել որոշման 1-ին կետի վերոնշյալ ենթակետերը, ինչի կապակցությամբ հայտնում ենք, որ տվյալ ենթակետերով սահմանված օրապահիկի գծով ծախսերի չափը վերաբերում է նաև Արցախի Հանրապետություն գործուղումներին: Հաշվի առնելով վերոնշյալ հանգամանքը` առաջարկում ենք նախագիծը վերախմբագրել` Արցախի Հանրապետություն գործուղումների մասով կարգավորումները թողնելով անփոփոխ:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն 02.10.2018թ.
թիվ 01/19.2/626699-18
	Նախագծի 1-ին կետի 4-րդ ենթակետում անհրաժեշտ է «խմբագրությամբ» բառը փոխարինել «բովանդակությամբ» բառով՝ համաձայն «Նորմատիվ իրավական ակտերի մասին» Օրենքի 33-րդ հոդվածի պահանջների:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի 2-րդ կետում անհրաժեշտ է «հրապարակման օրվան հաջորդող օրը» բառերը փոխարինել «հրապարակմանը հաջորդող օրվանից» բառերով՝ համաձայն «Նորմատիվ իրավական ակտերի մասին» Օրենքի 23-րդ հոդվածի պահանջների:
	Ընդունվել է:
	Նախագծում կատարվել է համապատասխան փոփոխություն:



